ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒՆԻՍԻ 26-Ի N 635-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	  հ/հ
	Առաջարկության հեղինակը, գրության ամսաթիվը և համարը
	Առարկություն, առաջարկության բովանդակությունը
	Եզրակացություն
	Կատարված փոփոխությունները

	
	ՀՀ ֆինանսների նախարարություն
06.11.2019թ. թիվ  01/8-3/18177-2019
	Քննության առնելով Ձեր 2019 թվականի հոկտեմբերի 28-ի N ԱԳ-3/22746-19 գրությամբ ներկայացված «Հայաստանի Հանրապետության կառավարության 2014 թվականի հունիսի 26-ի N 635-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագիծը (այսուհետ` Նախագիծ)՝ հայտնում ենք հետևյալը.
	
	

	
	
	Նախագծի 1-ին կետի 1-ին ենթակետի «զ.» պարբերությամբ առաջարկվում է ՀՀ կառավարության 2014 թվականի հունիսի 26-ի N 635-Ն որոշման 31.1 կետից հետո լրացնել 32.2-րդ և 32.3-րդ կետեր, այնինչ «Նորմատիվ իրավական ակտերի մասին» ՀՀ օրենքի 14‑րդ հոդվածի 5-րդ մասի պահանջով ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով:
Առաջարկում ենք կատարել համապատասխան շտկումներ՝ Նախագծի 1-ին կետի 1-ին ենթակետի «զ.» պարբերության «32.2-րդ» բառը փոխարինել «31.2-րդ»-ով, իսկ «32.3-րդ» բառը՝ «31.3-րդ»-ով:
	Առաջարկությունն ընդունվել է:

	Նախագծի 1-ին կետի 1-ին ենթակետի «զ» պարբերությունում կատարվել են համապատասխան փոփոխություններ:

	2.
	ՀՀ արդարադատության նախարարություն 04.12.2019թ. թիվ 27.4/27552-2019
	1. [bookmark: _GoBack]Հայաստանի Հանրապետության կառավարության 2014 թվականի հունիսի 26-ի N 635-Ն որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում անհրաժեշտ է հղում կատարել նաև Պետական նպաստների մասին օրենքի 32-րդ հոդվածի 2-րդ մասին և 35-րդ հոդվածի 5-րդ մասին՝ նկատի ունենալով Նորմատիվ իրավական ակտերի մասին օրենքի 13-րդ հոդվածի 1-ին մասի դրույթները: 

	Առաջարկությունն ընդունվել է:

	Նախագծի նախաբանում կատարվել են համապատասխան փոփոխություններ:

	
	
	2. Պետական նպաստների մասին օրենքի 33-րդ հոդվածի 4-րդ մասի 2-րդ կետի համաձայն՝ նպաստ ստանալու իրավունքը վերականգնվում է 18 տարին լրացած անձի` կերակրողին կորցնելու դեպքում նպաստ ստանալու իրավունքը դադարեցնելու օրվանից, եթե ուսման մասին ուսումնական հաստատությունից տեղեկանք է ներկայացվում այդ օրվանից հետո` 6 ամսվա ընթացքում, իսկ այդ ժամկետից հետո տեղեկանք ներկայացնելու դեպքում` գրավոր դիմելու օրվանից:
Նախագծի 1-ին մասի 1-ին կետի գ) պարբերության համաձայն՝ եթե նպաստ ստանալու իրավունքը վերականգնվել է օրենքի 33-րդ հոդվածի 4-րդ մասի  2-րդ կետով սահմանված կարգով, ապա նպաստ վճարելը վերսկսվում է նպաստառուի դիմելու օրվանից: 
Այս առումով հարկ է նկատել, որ Նախագծով նախատեսված կարգավորումը ամբողջությամբ չի ապահովում Պետական նպաստների մասին օրենքի 33-րդ հոդվածի 4-րդ մասի 2-րդ կետի պահանջի կատարումը՝ հաշվի առնելով այն հանգամանքը, որ օրենքի գործող կարգավորումը նախատեսելով նպաստ ստանալու իրավունքի վերականգնման 2 ժամկետ՝ հնարավորություն է ընձեռում նպաստ ստանալու իրավունքը վերականգնել ոչ միայն դիմելու օրվանից, այլ նաև նպաստ ստանալու իրավունքը դադարեցնելու օրվանից, երբ տվյալ անձի կողմից 6 ամսվա ընթացքում ուսումնական հաստատությունից ուսման մասին տեղեկանք է ներկայացվել:
Նկատի ունենալով վերոգրյալը՝ գտնում ենք, որ Նախագծի հիշյալ պարբերությունն անհրաժեշտ է խմբագրել:
	Առաջարկությունն ընդունվել է:

	Նախագծի 1-ին մասի 1-ին կետի «գ» պարբերությունը խմբագրվել է:

	2.
	Նախագիծը ներբեռնվել է 
www.edraft.am  կայք
	Առաջարկություններ չեն ստացվել:

